
Hinkepink Of Huppel In Jou Stap (20-03-2022) 

 
Kom ons kyk wat sê die woordeboek oor hierdie twee gedagtes en dan kyk ons of dit in die 
Woord van GOD voorkom en as dit daar voorkom, of ons iets daaruit kon leer. 

hinkepink: mankerig, kreupel, moeilik, sukkelend, mank aanstap 

huppel in jou stap: dansend rondspring, met sprongetjies voortbeweeg, vrolikheid, 
blydskap 

Handelinge 3:2  En daar is ‘n sekere man aangedra wat van sy geboorte af kreupel was; 
hulle het hom elke dag neergesit by die tempelpoort wat die Skone genoem word, om ‘n 
aalmoes te vra van die wat in die tempel ingaan.  

2 Korinthiërs 1:3  Geseënd is die God en Vader van onse Here Jesus Christus, die Vader van 
ontferminge en die God van alle vertroosting, 4  wat ons troos in al ons verdrukking, sodat 
ons die wat in allerhande verdrukking is, kan troos deur die vertroosting waarmee ons self 
deur God getroos word.  

Jeremia 50:11  Al is julle verheug, al jubel julle, plunderaars van my erfenis, al huppel julle 
soos ‘n vers wat graan dors, en runnik julle soos die hingste— 12  julle moeder staan 
grootliks beskaamd; sy wat julle gebaar het, is rooi van skaamte. Kyk, sy is die agterste van 
die nasies, ‘n woestyn, ‘n dor land en ‘n wildernis. 13  Weens die toorn van die HERE sal dit 
nie bewoon word nie, maar geheel en al ‘n wildernis wees; elkeen wat by Babel verbygaan, 
sal verbaas wees en spot oor al sy plae.  

Joël 2:4  Sy voorkoms is soos dié van perde, en net soos ryperde so hardloop hulle. 5  Soos 
die gedruis van waens huppel hulle oor die bergtoppe, soos die geknetter van ‘n vuurvlam 
wat die kaf verteer, soos ‘n magtige volk wat vir die geveg opgestel is.  

Matthéüs 7:13  Gaan in deur die nou poort, want breed is die poort en wyd is die pad wat 
na die verderf lei, en daar is baie wat daardeur ingaan. 14  Want die poort is nou en die pad 
is smal wat na die lewe lei, en daar is min wat dit vind.  

Psalm 90:9  Want al ons dae gaan verby deur u grimmigheid, ons bring ons jare deur soos 
‘n gedagte. 10  Die dae van ons jare—daarin is sewentig jaar, of as ons baie sterk is, tagtig 
jaar; en die uitnemendste daarvan is moeite en verdriet; want gou gaan dit verby, en ons 
vlieg daarheen.  

Hebreërs 9:27  En net soos die mense bestem is om een maal te sterwe en daarna die 
oordeel, 28  so sal Christus ook, nadat Hy een maal geoffer is om die sondes van baie weg 
te neem, vir die tweede maal sonder sonde verskyn aan die wat Hom verwag tot 
saligheid.  



Lukas 13:18  En Hy het gesê: Hoedanig is die koninkryk van God en waarmee sal Ek dit 
vergelyk? 19  Dit is soos ‘n mosterdsaad wat ‘n man geneem en in sy tuin gesaai het; en dit 
het gegroei en ‘n groot boom geword, en die voëls van die hemel het nes gemaak in sy 
takke. 20  En weer het Hy gesê: Waarmee sal Ek die koninkryk van God vergelyk? 21  Dit is 
soos suurdeeg wat ‘n vrou neem en in drie mate meel inwerk totdat dit heeltemal ingesuur 
is. 22  En onderwyl Hy geleer het en op reis was na Jerusalem, het Hy stede en dorpe 
deurgegaan. 23  Toe sê iemand vir Hom: Here, is die wat gered word, min? En Hy antwoord 
hulle: 24  Stry hard om in te gaan deur die nou poort, want baie, sê Ek vir julle, sal probeer 
om in te gaan en sal nie in staat wees nie. 25  Wanneer die eienaar van die huis opgestaan 
en die deur gesluit het, en julle begin buitekant te staan en aan die deur te klop en te sê: 
Here, Here, maak vir ons oop—sal Hy antwoord en vir julle sê: Ek ken julle nie waar julle 
vandaan is nie. 26  Dan sal julle begin sê: Ons het in u teenwoordigheid geëet en gedrink, 
en U het op ons strate geleer. 27  En Hy sal sê: Ek sê vir julle, Ek ken julle nie waar julle 
vandaan is nie. Gaan weg van My, al julle werkers van die ongeregtigheid! 28  Daar sal 
geween wees en gekners van die tande, wanneer julle Abraham en Isak en Jakob en al die 
profete in die koninkryk van God sal sien, maar julle self uitgedryf buitentoe. 29  En hulle sal 
kom van oos en wes en van noord en suid en aansit in die koninkryk van God. 30  En daar is 
laastes wat eerste sal wees, en daar is eerstes wat laaste sal wees.  

1 Konings 19:2  Daarop stuur Isébel ‘n boodskapper na Elía om te sê: Mag die gode so doen 
en so daaraan toedoen—sekerlik sal ek môre sulke tyd jou siel maak soos die siel van een 
van hulle. 3  Toe hy dit sien, het hy hom klaargemaak en ter wille van sy lewe weggegaan. 
En toe hy in Berséba in Juda aangekom het, het hy sy dienaar daar laat agterbly; 4  maar 
self het hy ‘n dagreis ver die woestyn ingegaan en daar onder ‘n besembos gaan sit en 
gewens dat hy mag sterwe. En hy sê: Dit is genoeg, neem nou my siel weg, HERE, want ek 
is nie beter as my vaders nie.  

Handelinge 12:3  En toe hy sien dat dit die Jode welgevallig was, het hy verder ook Petrus 
in hegtenis geneem. En dit was die dae van die ongesuurde brode.  

Handelinge 7:54  En toe hulle dit hoor, was hulle woedend in hul harte en het teen hom op 
die tande gekners. 55  Maar hy was vol van die Heilige Gees en het die oë na die hemel 
gehou en die heerlikheid van God gesien en Jesus wat staan aan die regterhand van 
God. 56  En hy het gesê: Kyk, ek sien die hemele geopend en die Seun van die mens aan 
die regterhand van God staan. 57  Maar hulle het met ‘n groot stem geskreeu en hulle ore 
toegestop en soos een man op hom aangestorm. 58  En hulle het hom buitekant die stad 
uitgewerp en hom gestenig; en die getuies het hulle klere neergelê by die voete van ‘n 
jongman met die naam van Saulus. 59  En hulle het Stéfanus gestenig terwyl hy die Here 
aanroep en sê: Here Jesus, ontvang my gees! 60  En hy het op sy knieë neergeval en met 
‘n groot stem uitgeroep: Here, reken hulle hierdie sonde nie toe nie! En met dié woorde 
het hy ontslaap.  

Matthéüs 16:24  Toe sê Jesus vir sy dissipels: As iemand agter My aan wil kom, moet hy 
homself verloën en sy kruis opneem en My volg. 25  Want elkeen wat sy lewe wil red, sal 
dit verloor; maar elkeen wat sy lewe om My ontwil verloor, sal dit vind. 26  Want wat baat 
dit ‘n mens as hy die hele wêreld win, maar aan sy siel skade ly? Of wat sal ‘n mens gee as 



losprys vir sy siel? 27  Want die Seun van die mens staan gereed om met sy engele in die 
heerlikheid van sy Vader te kom, en dan sal Hy elkeen vergeld volgens sy dade.  

2 Timótheüs 4:6  Want ek word alreeds as ‘n drankoffer uitgegiet, en die tyd van my 
heengaan is naby. 7  Ek het die goeie stryd gestry; ek het die wedloop voleindig; ek het die 
geloof behou.  

Romeine 8:18  Want ek reken dat die lyding van die teenwoordige tyd nie opweeg teen die 
heerlikheid wat aan ons geopenbaar sal word nie. 19  Want die skepping wag met 
reikhalsende verlange op die openbaarmaking van die kinders van God. 20  Want die 
skepping is aan die nietigheid onderworpe nie gewillig nie, maar ter wille van hom wat dit 
onderwerp het 21  in die hoop dat ook die skepping self vrygemaak sal word van die 
slawerny van die verganklikheid tot die vryheid van die heerlikheid van die kinders van 
God. 22  Want ons weet dat die hele skepping tesame sug en tesame in barensnood is tot 
nou toe. 23  En nie alleen dit nie, maar ons self ook wat die eerstelinge van die Gees het, 
ons sug ook in onsself in afwagting van die aanneming tot kinders, naamlik die verlossing 
van ons liggaam. 24  Want ons is gered in hoop; maar die hoop wat gesien word, is geen 
hoop nie; want wat iemand sien, waarom hoop hy dit nog? 25  Maar as ons hoop wat ons 
nie sien nie, dan wag ons daarop met volharding. 26  En net so kom ook die Gees ons 
swakhede te hulp, want ons weet nie reg wat ons moet bid nie, maar die Gees self tree vir 
ons in met onuitspreeklike sugtinge. 27  En Hy wat die harte deursoek, weet wat die 
bedoeling van die Gees is, omdat Hy ooreenkomstig die wil van God vir die heiliges 
intree. 28  En ons weet dat vir hulle wat God liefhet, alles ten goede meewerk, vir hulle wat 
na sy voorneme geroep is.  

Jakobus 2:14  Wat baat dit, my broeders, as iemand sê dat hy die geloof het, maar hy het 
nie die werke nie? Dié geloof kan hom tog nie red nie? 15  As daar nou ‘n broeder of suster 
naak is en aan die daaglikse voedsel gebrek het, 16  en een uit julle sou vir hulle sê: Gaan 
heen in vrede, word warm, word versadig, maar julle gee hulle nie wat vir die liggaam 
nodig is nie—wat baat dit? 17  Net so is ook die geloof, as dit geen werke het nie, in sigself 
dood. 18  Maar iemand sal sê: Jy het die geloof en ek die werke. Toon my jou geloof uit jou 
werke, en ek sal jou uit my werke my geloof toon. 19  Jy glo dat God één is. Jy doen goed; 
die duiwels glo dit ook, en hulle sidder. 20  Maar wil jy weet, o nietige mens, dat die geloof 
sonder die werke dood is? 21  Is Abraham, ons vader, nie uit die werke geregverdig toe hy 
Isak, sy seun, op die altaar geoffer het nie? 22  Sien jy dat die geloof saamgewerk het met 
sy werke en dat die geloof volkome geword het uit die werke? 23  En die Skrif is vervul wat 
sê: En Abraham het God geglo, en dit is hom tot geregtigheid gereken, en hy is ‘n vriend 
van God genoem. 24  Sien julle dan nou dat die mens geregverdig word uit die werke en 
nie alleen uit die geloof nie?  

Hebreërs 11:8  Deur die geloof het Abraham, toe hy geroep is, gehoorsaam weggetrek na 
die plek wat hy as ‘n erfenis sou ontvang; en hy het weggetrek sonder om te weet waar hy 
sou kom. 9  Deur die geloof het hy as vreemdeling gaan woon in die land van belofte soos 
in ‘n vreemde land en in tente gewoon met Isak en Jakob, die mede-erfgename van 
dieselfde belofte. 10  Want hy het die stad verwag wat fondamente het, waarvan God die 
boumeester en oprigter is.  

DAAR STAAN ÓÓK GESKRYWE 

